Legebiltzarreko Erregelamenduko 114. artikuluan xedatua betez, agintzen da Nafarroako Parlamentuko Aldizkari Ofizialean argitara dadin Nafarroako Parlamentuko Osoko Bilkurak 2013ko ekainaren 27an onetsitako ondoko erabakia: “Erabakia. Horren bidez, Nafarroako Gobernua premiatzen da berriro abian jar dezan HIESaren Batzorde Teknikoa”. Honakoa du testua:

“1. Nafarroako Parlamentuak Nafarroako Gobernua premiatzen du HIESari buruzko Batzorde Teknikoa berriro abian jar dezan, arlo honetan lan egiten duten departamentu, unitate eta GKEen koordinazio gune gisa.

2. Nafarroako Parlamentuak Nafarroako Gobernua premiatzen du prebentzio eta sentsibilizazioaren eremuan eragiteko kanpaina bat egin dezan, beharrezko baliabide ekonomiko eta materialak esleituz.

3. Nafarroako Parlamentuak Nafarroako Gobernua premiatzen du sexu-heziketa eta orientazioa modu integralean susta ditzan, dagokien departamentuen parte hartzearekin eta ekimen zehatzak abiatuz; esaterako, hezkuntza- eta osasun-arloetako profesionalei prestakuntza egokia eskainiz.

4. Nafarroako Parlamentuak HIESaren prebentzioan eta interbentzio zuzenean lanean ari diren GKEen lanaren garrantzia berresten du, eta Nafarroako Gobernua premiatzen du erakunde hauek beren jarduna burutzeko beharrezko duten finantziazioa berehalakoan berma diezaien”.

